
هۆڵی تایبەت و مەشقكردنی 
بەردەوام هاندەری سەركەوتنی 

یاریزانن

تلیما سالم یاریزانی بالەی یانەی ئەكاد:

*ئاستی یاریی بالە لە كوردستاندا چۆن دەبینی؟
- لە ئێستادا ئاستی ئەم یارییە باشە و وەكو پێویستە، بەڵام 
دەبێ زیاتر گرنگی ب������ە كردنەوەی خول بدرێت بۆ یاریزانانی 
ئاس������تە بچووكەكان، بەتایبەتی لاوان و تازەپێگەیش������تووان بۆ 

ئەوەی زیاتر پێش بكەون.
* بۆ ئەوەی ئاس������تی ئەم یارییە زیاتر پێش������بكەوێت، چی 

بكرێت باشە؟
-گرنگی زیاتر بدرێت بەو یاریزانانە لە ئاس������تی تەمەنە 
جۆراوجۆرەكانن و قۆتابخان������ەی پێگەیاندنی یاریزانان 
بكرێتەوە، هۆڵی زیاتر بۆ ئافرەتان بكرێتەوە، چونكە 
ئێستا زۆربەی یانەكان هۆڵی تایبەتیان نییە بۆ 

ئەوەی پەرە بە ئاستی خۆیان بدەن.
*چ������ۆن ب������وو پەیوەندیت ب������ە یانەی 

ئەكادـەوە كرد؟
- ئ������ەوەی راس������تی بێ������ت یانەی 
بووە  قوتابخانە  هەمیش������ە  ئ������ەكاد 
بۆ پێگەیاندن������ی یاریزانان، منیش 
وەك������و زۆرب������ەی یاریزان������ەكان لە 
وەرزش������ەوە  مامۆس������تای  رێگەی 
لە قوتابخان������ەوە چوومە تیپی تازە 
پێگەیشتووانی یانەی ئەكاد، لەوێش 
مامۆستا راندی و ستافی راهێنەران 
گرنگیی زۆریان بە ئاستی ئێمە داوە 
و بەردەوامیش لە مەش������قین بۆ ئەوەی 

ئاستمان بەرزتر بێت.
*كێش������ەو گرفتتان ل������ە یانەی ئەكاد 

چییە؟
-بە سوپاسەوە لە ماوەی یاریكردنم لەگەڵ 
یانەی ئەكاد تا ئێس������تا دووچاری هیچ كێش������ەو 
گرفتێك نەبووم و بگرە زۆریش هاوكارمانن، تەنیا نەكردنەوەی 

خولی بەردەوام بۆتە گرفت بۆ ئێمەی یاریزانان.

یان������ەی ئ������ەكاد هەم������وو كات قوتابخانە ب������ووە بۆ 
پێگەیاندنی یاریزانان لە تیپە جۆراوجۆرەكانی پێشەنگ 
بووە لە دروس������تكردنی چەندین یاریزانی بەتوانا لەسەر 
ئاس������تی عێراق و كوردس������تان بۆ تیپەكانی لاوان و تازە 
پێگەیش������تووانی بال������ەی یانەی ئەكاد هەمیش������ە بەوە 
بەناوبانگ بووە لەسەر ئاس������تی عێراق و كوردستان كە 
ژمارەیەك یاریزان������ی بەتوانای ل������ە خۆگرتووە، یەكێك 
ل������ەم كچە یاریزانانەی كە پاش������ەڕۆژێكی پرش������نگدار 
چاوەڕوانیەتی، كچە یاریزان )تلیما س������الم(ـە لە ساڵی 
1999 لە ش������ارۆچكەی عەنكاوەی هەولێر لەدایكبووەو 
قوتابییە و لە هەمان كاتیشدا یاریی تۆپی بالە دەكات، 

ئێمەش لەنزیكەوە ئەم دیمانەیمان لەگەڵی ئەنجامدا.

*بۆچی ئافرەت لە كوردستان كەمتر وەرزش دەكات؟
- بەڕاستی زۆر ئافرەت هەن كە حەز دەكەن وەرزش بكەن، 
بەڵام زۆرجار كۆمەڵگە بە چاوێكی كەم س������ەیری ئافرەتی 
وەرزشكار دەكات، بەڵام ئێمە بەردەوام هاوكاریی و پشتیوانی 
دەكرێین لەلایەن خانەوادەكەمان، لێرەوەش سوپاسیان دەكەین.

*پەیامت چییە بۆ ئەو ئافرەتانەی كە وەرزش ناكەن؟
_ئەگەر دەیانەوێ لەش ساغ وئاسوودەبن، با وەرزش بكەن، 
چونكە باش������ترین رێگە بۆ ئافرەت وەرزشە بۆ ئەوەی بتوانن 

تواناكانی خۆیان دەربخەن.
*هیواو ئاواتت وەكو كچە یاریزانێك چییە؟

_بەهی������وای ئ������ەوەم لەگەڵ یان������ەی ئ������ەكاد بتوانم لە 
پاڵەوانێتییەكان بەش������داری بكەم و ناوی خۆم و یانەكەم لە 

رێگەی یاریی بالەوە بەرز بكەمەوە.
*هیچ كات لە وەرزشكردن لەلایەن خانەوادەكەت رێگریت 

لێ نەكراوە ؟
-نەخێ������ر زۆریش هاوكاری������م دەكەن، ئاس������ت بەرزەییم بۆ 

پاڵپشتیی ئەوان دەگەڕێتەوە كە بەردەوام هاوكارمن.
*ئایا دەس������تەی كارگێڕیی یانەكە هاوكاری بەردەوامتان 

دەكەن؟
-بێگومان هیچ كات كەمتەرخەمییان نەكردووەو هەمیشە 

لە وەرزشكردنمان پاڵپشتی ئێمە بوون.
* خوێن������دن نەبۆت������ە ه������ۆكاری رێگەگرتن ل������ە وەرزش 

كردنت؟
- تاك������و ئێس������تا نەمهێش������تووە ببێتە كۆس������پ، چونكە 
بەرنامەیەكی باش������م دان������اوە بۆ ئەوەی لە ی������ەك كاتدا لە 

هەردووكیاندا سەربكەوم.
*لە كۆتاییدا ئەگەر ش������تێكت ماوە بۆ گۆڤاری گوڵان 

باسی بكە؟
_تەنیا سوپاس������ی گۆڤ������اری گوڵان دەك������ەم، بەهیوای 
ئەوەش������م بەردەوام بێت لە خزمەتكردنی ئافرەتی وەرزش������كار 

لە كوردستاندا.

هەرچەندە لە ئێستا دا زۆربەی یانەكانی كوردستان بەدەم گرفتی داراییەوە دەناڵێنن، لەگەڵ ئەوەشدا 
یارییەكان������ی خولی نایابی یانەكانی عێراقی درێژەی هەیە، بەڵام یانەی دهۆك تاكو ئێس������تا هیچ بڕە 
پارەیەكی نەداوە بە یاریزانانی یانەكەی وەكو بڕی یەكەمی گرێبەس������تەكانی كە مافێكی سروش������تیی 
خۆیانە و زۆربەی یانەكانیش ئەو بڕە گرێبەس������تەیان ب������ە یاریزانان داوە، یانەی دهۆك جگە لەوەی كە 
ئەنجامی باش بووە لە دوو یاریی رابردووی یانەكەی و هەوڵی ئەوەش دەدەن ئەنجامی باش������تر تۆمار 
بكەن، بۆیە دەس������تەی كارگێڕیی یانەكە و دەس������تەی راهێنەران لە هەوڵی دابینكردنی بڕە پارەیەكن بۆ 
ئەوەی وەكو گرێبەس������ت بیدەن بەیاریزانانیان، بۆیە لە رێگەی چەند كەس������ایەتیی و سەرمایەدارێكەوە 
یان������ەی دهۆك هەوڵی دابینكردنی پارەك������ە دەدەن، لە بارەی دابینكردنی ئەو ب������ڕە پارەیەش محەمەد 
عەل������ی ل������ە راگەیاندنی یانەی دهۆك بۆ گۆڤاری گوڵان گوتی: »لە ئێس������تادا ئێمە لە دەس������تەی 
كارگێڕیی یانەكەمان لە هەوڵی ئەوەداین بڕێك پارە دابین بكەین بۆ ئەوەی بڕی گرێبەس������تی یەكەمی 
یاریزانانی خۆمانی پێ ئەنجام بدەین، ئەوەش مافێكی سروش������تی سەرجەم یاریزانانی یانەكەمانە، بۆیە 
لە رێگەی چەند كەسانێكی دەوڵەمەند و كەسایەتیی شارەكە و بەرپرسانی حكوومی هەموو تواناكانمان 
خستۆتەگەڕ بۆ دابینكردنی ئەو بڕە پارەیە، لەم بڕوایەشدام بە هەر جۆرێك بێت لە ماوەی داهاتوودا ئەو 
بڕە پارەیە دابین دەكەین، چونكە یاریزانانی خۆمان ئەنجامیان وەكو پێویس������تە پشتیوانی جەماوەریشیان 

هەیە.

یانەی دهۆك پارەی گرێبەستی یاریزانانی دابین دەكات

رائول گۆنزالیس 
لە رێگەی یانەی كۆزمۆس دەگەڕێتەوە یاریكردن

میشێل پـــــــــــــــــــــلاتینی: 
دەبێ خەڵاتی باشترین یاریزانی جـــــــــــــــــــیهان بۆ یاریزانێكی ئەڵمانی بێت

یاریزانی بە ناوبانگی ئیس������پانی رائول گۆنزالیس یاریزانی پێشووی یانەی ریال مەدرید گەیشتە رێككەوتن 
لەگ������ەڵ یانەی نیۆیۆرك كۆزمۆس������ی ئەمریكی بۆ ئەوەی یاری لەگەڵ یان������ەی ناوبراو بكات و لە وەرزی 

داهاتوودا سەرپەرشتی ئەكادیمییەی تازەپێگەیشتووان بكات .
سەرچاوەیەكی نزیك لە یانەی كۆزمۆس رایگەیاند یاریزان رائول لەم هەفتەیەدا بۆند لەگەڵ یانەكەی مۆر 
دەكات و، لەساڵی داهاتوو سەرپەرش������تی ئەكادیمییەی تازەپێگەیشتووان دەكات كەوا بڕیارە یانەكە بیكاتەوە. 
رائول تەمەنی 37 س������اڵە و لە خولی پلە دووی ئەمری������كا لەگەڵ یانەی كۆزمۆس یاری دەكات، خولەكەش 

لەبەهاری 2015 یارییەكانی دەست پێدەكات .
رائول گۆنزالیس لەگەڵ یانەكانی ریال مەدریدی ئیسپانی و شالكەی ئەڵمانی و سەدی قەتەری یاری 

كردووە، هاندەرانی یانەی ریال مەدرید بە ئەفس������انەی یانەی شاهانە دایدەنێن. رائول تا ساڵی 
2010 لەگ������ەڵ یانەی ریال مەدرید یاری كردووە و گۆڵكاری مێژوویی ئەم یانەیە بە 

تۆماركردنی 323 گۆڵ ، لەگەڵ یانەی ش������اهانە  6 نازناوی خولی ئیس������پانیا و 
3 نازن������اوی خولی یانە پاڵەوانەكانی ئەوروپا و دوو نازناوی جامی س������وپەری 

ئیس������پانیا و یەك نازناوی جامی س������وپەری ئەوروپا و دوو نازناوی جامی 
ئینتەركۆنتیناكت������ال بۆ یانەكانی جیهان بەدەس������ت هێناوە. لەگەڵ یانەی 

شالكە یەك نازناوی جامی ئەڵمانیا و یەك نازناوی جامی سوپەری 
ئەڵمانیای بەدەست هێناوە، لەگەڵ یانەی سەد یەك نازناوی خولی 

قەتەر و یەك نازناوی جامی میری قەتەری بەدەست هێناوە .
لەگەڵ هەڵبژاردەی ئیس������پانیا 102 ی������اری نێودەولەتی ئەنجام 
داوە و 44 گۆڵ������ی تۆمار كردووە ك������ە دووەم گۆڵكاری مێژوویی 

هەڵبژاردەی لارۆخایە .

میش������ێل پلاتینی سەرۆكی یەكێتی تۆپی پێی ئەوروپا رایگەیاند 
دەب������ێ خەڵاتی تۆپی زێڕین بۆ س������اڵی 2014 بدرێتە یاریزانێكی 
ئەڵمانی دوای ئەوەی هەڵبژاردەی ئەڵمانیا جامی جیهانی لە وڵاتی 
بەڕازیل بەدەست هێنا. گوتیشی: نابێت ئەم خەڵاتە جارێكی دیكە 

بدرێتەوە كریستیانۆ رۆنالدۆ، یان لیۆنیل میسی.
 پلاتین������ی لە چاوپێكەوتنێكیدا لەگەڵ كەناڵی بی ئێن س������پۆرت 
گوت������ی: من ناتوانم دەنگ بدەم بۆ خەڵاتی تۆپی زێڕین، بەڵام بە 
بۆچوونی من پێویس������تە ئەم خەڵاتە بدرێت������ە یاریزانێكی ئەڵمانی، 
چونك������ە ئەڵمانیا جامی جیهانی ل������ە بەڕازیل بردەوە، 
راستە میس������ی ئەم خەڵاتەی لەساڵی 2010 
ب������ردەوە، هەرچەن������دە لە مۆندی������ال ئەو 

میشێل پـــــــــــــــــــــلاتینی: 
دەبێ خەڵاتی باشترین یاریزانی جـــــــــــــــــــیهان بۆ یاریزانێكی ئەڵمانی بێت

تیاگۆ سیلڤا: 
راهێنەر هەڵەی نەكرد من خۆم هەڵەم كرد

ئاستەی پێشكەش نەكرد، بەڵام ئێستا هەموو فاكتەرەكان گۆڕاون و 
نابێت ئەم دیاردەیە دووبارە بێتەوە، گومان لەوەدا نییە كریس������تیانۆ و 
میسی باشترین یاریزانی جیهانن، بەڵام بە بۆچوونی من كریستیانۆ 
شایس������تەی ئەم خەڵاتە نییە، چونكە لە جامی جیهانی ئاستێكی 

باشی پێشكەش نەكردووە .
پلاتینی ئەوەش������ی راگەیاند خۆی كاندید نەكردووە بۆ پۆس������تی 
س������ەرۆكی فیفا لەبەرامبەر جۆزیف سیپ بلاتەر، 
چونكە ئەو سەرۆكایەتی یەكێتی تۆپی پێی 
ئەوروپای پێ باشترە لە سەرۆكایەتی 

فیفا .

یاریزان و كاپتنی یانەی پاریس س������ان جێرمانی فەرەنسی تیاگۆ 
س������یلڤا رایگەیاند خۆش������حاڵە بە گەڕانەوەی ب������ۆ یاریكردن دوای 

ماوەیەك دابڕان بەهۆی پێكانەوە، رۆژ لەدوای رۆژ هەست 
بە باش������تربوون دەكات. تیاگۆ لە لێدوانێكیدا بۆ ماڵپەڕی 
تۆت������ۆ مێركاتۆی ئیتال������ی گوت������ی: دووركەوتنەوەم لە 
یاریگەكان هەڵەی راهێنەری یانەكەمان نەبوو، چونكە من 
پێم راگەیاند كە ئامادەم بۆ یاریكرد ، بەڵام من هەڵە بووم 

و بڕیارەكەم دروس������ت نەبوو لەدیاریكردنی كاتی گەڕانەوەم 
بۆ یاریك������ردن . دەربارەی داهاتووی خ������ۆی لەگەڵ یانەی 

پاریس سان جێرمان تیاگۆ سیلڤا گوتی: داهاتووی من لەگەڵ 
یانەی پاریس س������ان جێرمان پەیوەس������ت نییە بە بڕیاری یاریزان 

زلاتان ئیبراهیمۆڤیج، من خۆم بیر دەكەمەوە 
و بڕی������ار دەدەم، دەمەوێ‌ لێرە بەردەوام بم 
و هیوادارم نازن������اوی چامپیۆنزلیگ 

لەگەڵ ئەم یانەیە ببەمەوە.
ش������ایانی باس������ە یاری������زان 
هاوینی  لە  س������یلڤا  تیاگۆ 
یانەی  لە  ساڵی 2012 
هاتە  ئیتاڵی  میلانی 
ری������زی یانەی پاریس 

سان جێرمان .

س������ەفین رەس������ول یاریزانی گۆڕەپان و مەیدانی ناحیەی 
پیرمامی سەر بە پارێزگای هەولێر لە شاری لوبیك لە وڵاتی 
ئەڵمانیا بەشداری لە پاڵەوانێتیی لوبیكی بەناوبانگی ئەوروپا 
كرد. لەو پاڵەوانێتییەدا زیاتر لە سێ هەزار وەرزشوانی وڵاتانی 
جیهانی لە هەردوو رەگەز بەشدارییان لە ماڕاسۆنەكە كرد و 
كێبڕكێیەكی بەهێزیان نمایش كرد. س������ەفین رەسول یاریزانی 
گۆڕەپان و مەیدانی ناحیەی پیرمامی س������ەر بە پارێزگای 
هەولێر، تاكە كورد بوو بەش������داری لە پێشڕكییەكانی 10كم 
راكردن لەو پاڵەوانێتییەدا كرد. لەبارەی بەشداریكردنەكەشی 
بۆ گۆڤاری گوڵان گوت������ی: »ئەم پاڵەوانێتییە یەكێكە لە 
پاڵەوانێتییەكانی بەناوبانگی ماراسۆن لە وڵاتی ئەڵمانیا و 
ئەوروپا و س������اڵانە یاریزانان لەس������ەر ئاستی وڵاتانی جیهان 
بە هەردوو رەگەزە بەش������داری تیا دەكەن، منیش وەكو كوڕە 
كوردێك بۆ بەرزكردنەوەی ناوی خۆم و هەرێمی كوردستان بە 
ئاڵای كوردستانەوە لە شاری لوبیك بەشداریی ماراسۆنەكەم 

كردو توانیم لە كۆی 3هەزار وەرزشكاری بەشداربوو، پلەی 
شەش������ەم بەدەس������ت بهێنیم، ئەوەش بۆ من دەس������تكەوتێكی 
گرنگ ب������وو، ماوەی پاڵەوانێتییەكەش 10كم بوو، یاریزانان 
لە وڵاتانی جۆراوجۆری جیهانی بەشدارییان تیا كردبوو، من 
بەبێ ئەوەی هیچ كەس������ێك هاوكاریم بكات، بەشداری ئەو 

پاڵەوانێتییەم كرد.

كوڕە كوردێك پلەی شەشەمی پاڵەوانێتیی ماڕاسۆنی 
نێودەوڵەتی بەدەست هێنا

یانەی پێش������مەرگەی س������لێمانی لە س������ەرەتای ئ������ەم وەرزە بە 
ئامانجی بەهێزكردنی ریزی پێكهاتەی یانەكەی و بەدەستهێنانی 
ئەنجامی شایس������تە لە وەرزی نوێی خولی كوردس������تان، چەندین 
گرێبەس������تی لەگەڵ یاریزانان مۆركرد، یەكێ������ك لەم یاریزانانەش 
س������ەفین حەمەدەمینی گۆڵچی پێشووی یانەی برایەتی بوو كە 
لە ریزی یانەی برایەتی بە بڕی 16ملیۆن دینار گواس������تیەوە بۆ 
ریزی یانەی پێشمەرگەی سلێمانی، بەڵام بەهۆی كەم كردنەوەی 
بڕی پارەی گرێبەستەكەی، ناوبراو وازی لە یانەی پێشمەرگەی 
س������لێمانی هێناوە. لە ب������ارەی هۆكاری وازهێنان������ی لە یانەكەش 
سەفین حەمەدەمین بۆ گۆڤاری گوڵان گوتی: »سەرەتا من لە 
رێگەی مامۆس������تا دیار كەمال پەیوەندیم بە یانەی پێشمەرگەی 
س������لێمانی كرد بۆ ئەوەی بەرگری لە گۆڵەكەیان بكەم لە خولی 
نایابی كوردس������تان، بڕی گرێبەستەكەم بۆ ماوەی یەك ساڵ بوو 

بە 16ملیۆن دینار، بەڵام دواتر كە ماوەی 3مانگ لەگەڵیان 
بەردەوام بووم، بەمنی������ان راگەیاند كەوا بڕی بۆندەكەم 

ك������ەم كراوەتەوە بۆ 10ملیۆن دینار، بۆیە منیش بەوە رازی نەبووم 
و ریزی یانەكەم جێهێشت، ئەو ماوەیەش لە یانەكە بووم مووچەی 
تەواوی������ان پ������ێ داوم. لە ب������ارەی یانەی پێش������مەرگەش گوتی: 
»بەداخەوە ئەوەی لە دەرەوە باسی ئەم یانەیە دەكەن، وا دەرنەچوو، 
چونكە لە ژوورەوە كەس گوێ لەكەس راناگرێ، ئەوان وایان بیر 
كردەوە كە من لەگەڵ مامۆستا دیارم، كە ئەو وازی هێنا، منیش 
واز دەهێن������م، بەڵام من تەنیا پەیوەندیم بە خۆمەوە هەیە، ئەوە بیر 

كردنەوەی ئەوان بوو.
لە بارەی مۆركردنی گرێبەست لەگەڵ یانەی دیكەش گوتی: 
»تاكو ئێس������تا بەفەرمی لەگەڵ هی������چ یانەیەك رێكنەكەوتووم و 
تەنیا گفتوگۆم لەگەڵ یانەی برایەتی كردووە، بەڵام تاكو ئێستا 

هیچ شتێكی فەرمی نییە.

سەفین حەمەدەمین وازی لە یانەی پێشمەرگەی 
سلێمانی هێنا

یانەی سلێمانی دەبێتە 
پاڵەوانی خولی نایابی 

تێنسی سەرمێزی كوردستان 

لە شاری س������لێمانی و لە هۆڵی یانەی پێشمەرگەی 
سلێمانی بەسەرپەرش������تیی یەكێتیی ناوەندیی تۆپی س������ەرمێزی كوردستان و 

بەهاوكاریی لقی سلێمانی یەكێتییەكە و بەبەشداریی هەریەك لە یانەكانی )برایەتی، سلێمانی، 
پێشمەرگەی س������لێمانی، سیروانی نوێ، هەڵەبجەی شەهید، ئەكاد، قەڵا، سۆلاڤ، دهۆك، ئاشتی( لە 

ئاستی كوڕان خولی تۆپی سەرمێزی نایابی یانەكانی كوردستان بۆ ماوەی سێ رۆژ كێبڕكێیەكانی خولەكە لە 
نێوان یاریزانانی یانە بەشداربووەكان بەڕێوەچوو، لە پاڵەوانێتییەكەشدا یاریزانانی یانە بەشداربووەكان لە ماوەی خولەكەدا 

ململانێی بەهێزیان دەكرد بۆ بەدەس������تهێنانی ئەنجامی شایس������تە لە خولی نایابی تۆپی س������ەرمێز، لەسەرجەم یارییەكانیش 
كوڕانی یانەی سلێمانی توانییان بە ئاست و بە ئەنجام یارییەكان بە سوودی خۆیان كۆتایی پێبهێنین و سەركەوتنی یەك لەدوای 

یەكیان پێشكەش������ی هاندەرانی ئامادەبووی نێو هۆڵەكە كرد. لەبارەی هۆكاری نەهاتن������ەوەی هیچ یانەیەكیش لە خولەكە، قەلەندەر 
نەسرەدین جێگری سەرۆكی یەكێتیی ناوەندیی تۆپی سەرمێزی كوردستان بۆ گۆڤاری گوڵان گوتی: »دوای چەند جارێك دواخستن 
بە هۆی ئەو بارودۆخەی بەس������ەر هەرێمی كوردس������تاندا هات و راگرتنی چالاكییەكان لەلایەن لێژنەی ئۆڵۆمپیی هەرێمی كوردستان، 
دواجار بڕیاردرا لەس������ەر دەس������تپێكردنی خولەكە، بۆیە بڕیاری ئەوەمان دا ئەمس������اڵ هیچ تیپێك دانەبەزێ بۆ ریزی یانە پلە یەكەكان، 
چونكە خولەكە تەنیا بەیەك قۆناغ بەڕێوە چوو، دواتریش چەند یارییەك لە كاتی خۆی دواكەوت بەهۆی ئەوەی لە ناو پاڵەوانێتییەكەش 

لە دەرەوەی یاریگە یاریزانێكمان لە ماڵەكەی خۆیدا بە هۆكاری جەڵتەوە كۆچی دوایی كرد، كە ناوی كەیوان لەتیف یاریزانی یانەی 
قەڵای توركمانی شاری هەولێر بوو، لە هەمان كاتیشدا برای یاریزان كارزان لەتیفی یاریزانی هەڵەبجە بوو، بۆیە بە پێویستمان 

زانی كە ئەمساڵ هیچ یانەیەك دانەبەزێ بۆ ریزی یانە پلە یەكەكان.ئەنجامی كۆتاییش بەم شێوەیە بوو.
1-یانەی سلێمانی

2-یانەی پێشمەرگەی سلێمانی
3-یانەی سۆلاڤ

